
Comunicado do Presidente da Xunta de PDI 

acerca das enquisas docentes

No ano 1989, como resposta ás esixencias dos sindicatos dun incremento automático 
do  salario  base  dos  profesores  universitarios  para  paliar  os  efectos  negativos  das 
conxelacións  salariais  dos  anos  anteriores,  a  Administración,  desoíndo  as  ditas 
esixencias,  creou  os  complementos  específicos  por  mérito  docente  e  por  mérito 
investigador.

A Universidade de Vigo condicionou a concesión do complemento por mérito docente 
aos resultados da enquisa de valoración de actividade docente que cobren os alumnos, 
situación que é excepcional nas universidades españolas.

Coidamos que a maior parte do profesorado considera importante o control da calidade 
do ensino na institución. E que neste control teñen gran valor as diferentes enquisas, 
tamén as dos estudantes. Pero esta información debe ser empregada como instrumento 
de mellora e non ser un atranco ás medidas que sirvan para paliar a conxelación de 
salarios que hai moitos anos sofre o profesorado universitario funcionario.

Por estas razóns, a Xunta de PDI, que xa no curso 1996-97 lles solicitou ás autoridades 
académicas un estudio, no que se ofrecía a colaborar, das características, acertos, fallos 
e  consecuencias  das  enquisas  dos  estudiantes  e  que  desde  entón  non  deixou  de 
mostrarlles ás distintas equipas de goberno o seu desacordo, ven de pedirlle á actual 
que  presentase  ao  Consello  de  Goberno  de  Decembro  pasado  a  posibilidade  de, 
mantendo as enquisas, suprimir a súa ligazón co devandito complemento.

Tras decisión unánime da Xunta de PDI, dirixímonos ao profesorado da Universidade 
para solicitarlle que, mentres se dean estas condicións, non colaboremos coa realización 
das enquisas, negándonos a ceder tempo das nosas horas de clase con este fin.

